
Аннотация: Mақолада тетраэтоксисилан ва мочевинаформалдигид 

таркибли кремнийорганик бирикмалар синтези келтирилган бўлиб, жараёнларда 

реагентлар нисбати, эритувчилар ва ҳарорат таъсири ўрганилган. Шунингдек 

синтез қилинган кремнийорганик полимерлар асосида гидрофоб асосида 

композициялар яратилиб, қурилиш материали – бетон қоришмасида синов 

ишлари ўтказилган. Натижада намунадаги бетоннинг сув шимувчанлиги 40 % га 

камайганлиги аниқланган. 

Калит сўзлар: этил эфирлар, бензол, хлороформ, тетрагидрофуран, 

диоксан, кремнийорганик бирикма, тетраэтоксисилан, , 

винилэтинилтриэтоксисилан, мочевина, формалин, акрил эмулция, суюқ шиша, 

гидрофобизация, унум, бетон, гидрофоб композиция. 

 

Дунё миқёсида замонавий технологиялар асосида намга қарши ҳимоя 

воситаларини ишлаб чиқариш ва улар ёрдамида қурилиш материаллари ҳамда 

конструкцияларининг намбардошлигини оширишга катта эътибор 

қаратилмоқда. Гидрофобликни оширувчи кимёвий компонентлар яратиш ва 

уларни қурилиш материаллари таркибига киритиш ишлари ҳар жиҳатдан 

долзарб масала бўлиб ҳисобланади. Шу сабабли намга чидамли гидрофоб 

материаллар яратиш ва улардан турли соҳаларда фойдаланишда инновацион 

технологиялар асосида комплекс хоссали янги авлод кимёвий препаратларини 

яратиш муҳим аҳамиятга эга. 

Ҳозирги вақтда қурилиш материалларини атроф – муҳитнинг агрессив 

таъсиридан ҳимоя қилиш мақсадида кремнийорганик бирикмалардан кенг 

фойдаланилиб келинмоқда. Чунки, кремнийорганик бирикмалар қурилиш 

материалларида плёнка ҳосил килиш хусусиятига эга бўлиб, ишлов берилган 

материал таркибида ҳосил бўлган плёнка алтернатив кремний ва кислород 

атомларидан иборат. Бундан ташқари, кремнийорганик бирикмалар бир 

томондан, ишлов бериладиган материалга кислород кўприги орқали боғланса, 

бошқа томонида, кутбсиз молекулали алкил ёки арил радикалларининг 

мавжудлиги туфайли мателриалнинг намланиши пасаятиради.  

Юқоридагиларни инобатга олиб янги турдаги полимер бирикмалар синтез 

қилиш, янги гидрофоб композициялар яратиш, гидрофоб курилиш материаллари 

олиш ва ҳозирда энг кўп қўлланиладиган кремнийорганик бирикмалар намга 

чидамли қурилиш материалларини кўпайтириш мақсадида тетраэтоксисилан ва 

иккиламчи саноат хомашёларидан фойдаланилди.  

Янги компонент сифатида маҳаллий хом ашёлардан аввал формалин, 

боғловчи-тетраэтоксисилан (Si(OCН2CH3)4) ва эмулгатор иштирокида мочевина 

билан смоласимон кўринишга келгунча аралаштирилади. Реакцион аралашма 

реакторда 250С температурада турли нисбатларда олиб борилди. 

Сувли эритмада карбамид ва формальдегид ўртасида конденсация 

реакциясини ўтказиш учун ҳал қилувчи омиллар қуйидагилар: 

- реактивларнинг бошланғич нисбати; 

- водород ионларининг концентрацияси; 

- реакциянинг давом этиш вақти ва ҳарорат. 

Юқоридагиларни ҳисобга олиб, тетраэтилортосиликат билан 

модификацияланган карбамид-формальдегид смола олигомерлари синтез 

қилинди.  

 
Реакцияда три ва тетраметилол мочевина ҳосил бўлиши эримайдиган масса 

ҳосил бўлишига олиб келади. Бунда жараённи бошқариш имконияти бўлмайди. 

Шунинг учун моно ва диметилол мочевина билан реакция олиб бориш мақсадга 

мувофиқдир. 

Ушбу олинган кремнийорганик поли(олиго)мерлар асосида акрил 

эмулсияси ва суюқ шиша иштирокида гидрофоб композиция тайёрланди. Мазкур 

технология асосида олинган полимер иштирокида қурилиш материаллари ишлаб 

чиқариш учун таркиб яратилди. Гидрофоб композиция таркибида синтез 

қилинган полимерлар ва композицияни ҳосил килувчи моддаларнинг масса 

нисбатлари 1-жадвалда келтирилган. 

1- жадвал 

Синтез қилинган ва яратилган композиянинг ишлаб чиқаришдаги 

нисбатлари 

Т/р Оптимал нисбат 

умумий массага нисбатан 3 % 

Акрил эмулсияси Суюқ шиша 

1 

МФС+ТЭОС 

90 7 

2 80 17 

3 70 27 

 

 Яратилган таркиблар 1 – расм асосида курилиш материаллари 

гидрофобизациялашда қўлланилди.  

  

 
1 – расм. Гидрофоб қурилиш материаллари олишнинг принципиал 

технологик схемaси. 1,2,3 реагентларни сақлаш учун сиғимлар, 4,5,6 ўлчовчи 

дозатор идишлар, 7 гидрофоб композиция ҳосил қилувчи реактор, 8 насос, 9 

курилиш коришмали аралаштиргич. 

 

Таклиф этилаётган технология асосида таркиб (1 – жадвалдаги нисбатлар 

асосида) учун керакли реагентлар 1,2,3 сақловчи сиғимларда сақланиб, 4,5,6 

ўлчовчи дозатор идишлар орқали керакли миқдорда ўлчаниб, 7 аралаштиргичли 

реакторда жараён олиб борилади ва 8 насос орқали 9 курилиш материали 

сақлаган аралаштиргичга юборилиб, у ерда курилиш материалини гидрофоблаш 

жараёни олиб борилади ва тайёр гидрофоб материал олинади. Технологиянинг 

қулайлик томони композиция тайёрланиш жараёнида гидрофобизаторлар синтез 

қилинади ва ишлатилади. 

Шундай қилиб, саноат иккиламчи хомашёлари ва тетраэтоксисилан асосида 

кремнийорганикбирикмалар синтез қилинди. Синтез қилинган 

олиго(поли)мерлар асосида гидрофоб композиция учун таркиблар яратилиб 

бетон қоришмаларида синовдан ўтказилди. Синов тажрибалар натижасида 1 м3 

бетон олиш учун яратилган гидрофоб компазициялардан 25 кг миқдорда 

аралаштирилганда ҳосил қилинган бетоннинг сув шимувчанлиги 40 % гача 

камайганлиги аниқланди.  

